
ANNOTATION 

The posterior urethral valve (PUV) is caused by the formation of congenital mucosal folds in 
the posterior urethra (prostatic and membranous parts), which as a result prevents complete emptying 
of the bladder. It is possible to improve the results of PUV, to prevent severe complications by 
providing timely specialized assistance through the early diagnosis of this disease, that is, prenatal 
ultrasound diagnosis. In most cases, in the prenatal period, when examining babies for 
hydronephrosis, a state of detecting signs of PUV is often observed. Dilation of the upper urinary 
tract can often be prevented by placing a catheter in the bladder. 

Key words: posterior urethral valve, infravesical obstruction, transurethral incision, children. 

БОЛАЛАРДА УРЕТРА ОРҚА ҚИСМИ КЛАПАНИ  
ДИАГНОСТИКА ВА ДАВОЛАШ МУАММОЛАРИ 

АННОТАЦИЯ 
Уретра орқа қисми клапани (УОҚК) – бу уретранинг орқа қисмида (простатик ва 

мембраноз қисм) шиллиқ қаватда туғма бурмалар ҳосил бўлиши ҳисобига юзага келади, 
натижада қовуқнинг тўлиқ бўшатилишига тўсиқлик қилади. УОҚК натижаларини 
яхшиланишига, ушбу касалликни эрта диагностикасининг яъни антенатал даврда ульратовуш 
диагностикаси орқали ўз вақтида мутахассис ёрдами берилиши орқали оғир асоратлар олди 

олинишига эришилмоқда. Кўпчилик холатларда пренатал даврда чақалоқларни гидронефрозга 
текшириш даврида УОҚК аниқланиш холати кўп кузатилади. Хамда уретра орқали қовуққа 
кататер қўйиш орқали юқори сийдик йўлларидаги кенгайишни олдини олиш мумкин.  

Калит сўзлар: уретра орқа қисми клапани, инфравезикал обструкция, трансуретрал 
кесиш, болалар. 

КЛАПАН ЗАДНЕЙ УРЕТРЫ У ДЕТЕЙ 
ПРОБЛЕМЫ ДИАГНОСТИКИ И ЛЕЧЕНИЯ 

АННОТАЦИЯ 
Клапан задней уретры (КЗУ) обусловлен образованием врожденных складок слизистой 

оболочки в заднем отделе уретры (простатической и мембарнозной части), что в результате 
препятствует полному опорожнению мочевого пузыря. Улучшить результаты КЗУ, 
предотвратить тяжелые осложнения можно путем оказания своевременной 
специализированной помощи путем ранней диагностики этого заболевания, то есть 
пренатальной ультразвуковой диагностики. В большинстве случаев во внутриутробном 
периоде при обследовании малышей на гидронефроз часто наблюдают состояние выявления 
признаков КЗУ. Расширение верхних мочевых путей часто можно предотвратить, установив 
катетер в мочевой пузырь. 

Ключевые слова: клапан задней уретры, инфравезикальная обструкция, 
трансуретральный разрез, дети. 

 
Уретра орқа қисми калапани (УОҚК) урологик туғма патологиялар ичида етакчи 

ўринни эгаллайди. Агарда бу касаллик ўз вақтида аниқланмаса юқори сийдик йўлларида 
кенгайиши натижасида буйрак етишмовчилигига олиб келиши мумкин. УОҚК кўпчилик 
холатларда сийдик найи ва жом косача тизимида кенгайиш бўлган холатларда аниқланади [13, 
15, 18,19].  
 Ушбу касалликни антенанал ва пренатал диагностикасини яхшилаш учун акушер 
гинеколог, неанатолог, педиатр ва урологлар орасидаги ўзаро тажриба алмашинишни 
яхшилаш лозим. Инфравезикал обструкциянинг асосий сабаби ва УОҚК ларидир. ва қовуқ 
сохасида бўладиган обструктив уропатияларинг 40% ни ташкил этади. Бу аномалия ўғил 
болалар ичида учраш нисбати 1:8000 тани ташкил этади [20, 22]. 

Антенатал диагностикасида УТТ да инфравезикал обструкция қовуқ дилатацияси 
билан намоён бўлади. Қовуқ девори қалинлиги 2 мм дан юқори бўлади, кўпчилик холатларда 
юқори сийдик йўллари кенгайиши “уретрогидронефроз” билан бирга келади. Ушбу белгилар 
гестациянинг 24-хафтасидан кейин пайдо бўла бошласа бу нисбатан яхшироқ натижани кутиш 
мумкин, яъни юқори сийдик йўлларида иккиламчи ўзгаришлар авж олмайди. Хозирги даврда 
фетал хирургияда антенатал диагностикада мегациста холати аниқланганда везико-амниотик 
шунтлаш қўлланилади ва 70% холатларда хомилани сақлаб қолишга имкон беради. Бу 
амалиётни гестациянинг 20-22 хафатасигача қилиш мақсадга мувофиқ [12, 23, 24, 25].  

ЭТИОЛОГИЯ ВА КЛАССИФИКАЦИЯ 
УОҚК эмбриологик келиб чиқиши ва классификациясини ўрганиш, кўплаб 

экспериментал ва амалий изланишларда назарияларнинг юзага келишига сабаб бўлди. 
Эмбриогенездан маълумки ўғил болаларда уретранинг тўлиқ етилиши ҳомиладорликнинг 14-
хафталарига тўғри келади. Адабиётларда келтирилиши бўйича уретра орқа қисми 
клапанининг тузилиши бўйича маълумотлар Morganii(1717) ва Langebek (1802) ишларида 

биринчи марта ёритилган. 1870 йил професссор А.Н. Толмачев УОҚК эмбриологияси ва 
сийдик ажратув тизми аъзоларида олиб келувчи патологияси бўйича маълумотларни ўз илмий 
нашрларида келтирган ва 1875 йил Россияда биринчи маротаба уретра орқа қисми клапани 
бўйича докторлик диссертациясини ҳимоя қилган. Профессор Люшке (1865) ишларида ўлик 
туғилган чақалоқларни текшириб кўриш натижасида уретрада тўсиқ бўлиши, юқори сийдик 
йўлларида кенгайишларга олиб келишига сабаб бўлишини келтирган. Арнольд (1867) ўлик 
туғилган чақалоқларда уретрани ўрганганида “шиллиқ қават тўсиғидан” ташқари “уретра орқа 
қисмида дивертикул” бўлишини айтиб ўтган. Фреденштейн (1861) ўз дисссертациясида 
чақалоқларн сийдик тизими аъзоларининг норматив кўрсаткичларини биринчи маротаба ёзиб 
ўтган. УОҚК тўлиқ тавсифи ва классификацияси Young (1919) ишларида берилган. Young 
классификацияси бўйича 3 типдаги УОҚК фарқланади: I тип клапан 95% холатларда 
кузатилади ва уретра бўйлаб бўйламасига жойлашган елкансимон кўринишдаги бурма бўлади, 
II тип клапанлар тарихий ахамиятга эга бўлиб клиник учраши кузатилмайди, уретранинг 
гипертрофияланган бурмалари кўринишида бўлади, III тип клапанлар 5% холатда кузатилади 
ва урогенитал мембрананинг тўлиқ сўрилмасдиги оқибатида юзага келувчи канюгирланган 
тўсиқ шаклида бўлади. Баъзи маълумотларга кўра УОҚК урогенитал мембранинанинг 
персистирланиши оқибатида юзага келади ва уретра орқа қисми стриктураси кузатилади 
“Кобба ёқаси” термини билан келтирилган [21, 25].  

УОҚК аниқ ривожланиш этиологияси аниқ эмас ва хозирга давргача тўлиқ 
ўрганилмаган бўлиб мультифакториал характерга эга ва наслий касаллик эмас. Бу аномалия 
ҳомиладорликнинг 4-6 хафталарида бирламчи клоаканинг сийдик ажратув тизими ва тўғри 
ичакка ажралиш даврида юзага келиши мумкин. Вольф йўлларининг нотўғри ривожланиши 
оқибатида уретрада тўсиқ ва клапанлар юзага келади. 11 – хафтадан хомила буйраклари 
сийдик ажрата бошлайди, ҳомиладаорликнинг 2-уч ойлигида қағоноқ сувларни ягона ишлаб 
чиқарувчисига айланади. Қоғоноқ сувнинг етарли бўлиши ўз навбатида ўпка ва скелетнинг 
ривожланишида катта ахамиятга эга. Демак пренатал диагностикада УТТ қилинганда қағоноқ 
сувнинг камлиги, қовуқнинг ўлчам жихатилан катталиги инфравезикал тўсиқ борлигининг 
далолатидир [14, 16, 25].  

Барча назариялар клапанлар юзага келиши махаллий характерга эга дейишади , аммо 
бу холат бошқа туғма урологик касалликлар туғма гидронефроз, буйраклар эктопияси ва 
хакоза ривожланиш аномалиялари билан боғлиқ бўлиши мумкин [2, 17].  

ДИАГНОСТИКА 
 Кўпчилик холатарда УОҚК аниқланши туғма гидрофнерозни ташхислаш давомида 
аниқланади, 50-70% холатларда 1 ёшгача аниқланади. 25-50% неонатал даврда ташхис 
қўйилади. Антенатал ультратовуш текшириши кенг қилинишига қарамасдан ушбу патология 
асосан барча холатларда бола туғилгандан кейин аниқланади. Хомиладорликнинг 2-уч 
ойлигида УТТ да гидронефроз ёки уретрогидронфроз аломатлари аниқланади. УОҚК 
чақалоқлик давридаги илк аломатлари бу бола сийганда сийдик оқими тезлигининг 
сустлигидир. Каттароқ ёшдаги болаларда кундизги энурез шаклида кузатилиши мумкин [9, 
10].  
 УТТ орқали текширилганда қовуқ деворинг қалинлашганлиги ва қолдиқ сийдик 
мавжудлиги аниқланади. УОҚК УТТ орқали тўлиқ ташхис қўйишнинг иложи йўқ шу сабабли 
цистограмма қилиш лозим. Цистограмма ва микцион цистограммада рентгенологик “тил 
симптоми” мусбат бўлади. Бундан ташқари цистоскопик текириш орқали визуал кўриб 
аниқланиши мумкин, аммо баъзи холатларда тўғри ташхис қўйиш эндоуролог махоратига 
боғлик, чунки яхшилаб синчиклаб кузатилмаса клапанни аниқлаш бироз қийинчилик уйғотади 
[11, 14].  
 Антенатал даврда УТТ диагностикаси яхшиланиши билан юқори ва пастки сийдик 
йўлларининг зарарланишига олиб келадиган туғма нуқсон ва аномалияларинг ташхисоти 
яхшиланди. Антенатал даврда қовуқ хажм жихатилан катталиги бу хали УОҚК дегани эмас, 
бу холатга олиб келувчи орқа мия патологиялари мавжуд ва шу сабабли дифференциал 
диагностика ўтказиш мақсадга мувофиқ [21, 24].  

ДАВОЛАШ 
  УОҚК даволашнинг моҳияти уретрадаги тўсиқни бартараф этиш ва сийдик оқимини 
яхшилашдан иборат. Юқори сийдик йўлларига сийдик димланишининг олдини олишнинг энг 
оддий усули бу қовуқни катетерлашдир ва инфекцияга қарши курашиш мақсадида 
антибиотиклар тавсия этишдир. Баъзи холатларда қовуқни катетерлаш орқали натижага 
эришилмаса, яъни сийдик найида кенгайиш кичраймаса, сийдик йўлини юқори деривацияси 
лозимлиги адабиётларда келтирилган. Баъзи олимлар везикулостомани тавсия этишади. 
Адабиётларда келтирилган қарама қарши фикрларга қарамасдан қовуқни урерта орқали 
катетерлаш ўз долзарблигини йўқотмаган ва ҳозирда қовуқни дренажлашдан кейин 
трансуретрал эндоскопик уретра орқа қисми клапанини резекция қилиш кенг қўлланилади. 
Уретра орқали уродинамикани яхшилаш бу хали беморни тўлиқ даволадик дегани эмас, балки 
юқори сийдик йўлларида олиб келган кенгайиш ва ўзгаришларни хам эътиборга олган холда 
комплекс даво чораларини қўллаш лозим [15, 23, 24].  
 УОҚК даволашнинг кўпчилик турлари мавжуд, аммо клапанни иложи борича эрта 
бартараф қилиш мақсадга мувофиқ, чунки бу тўсиқ болани она қорнида ҳомиладорликнинг 1-
уч ойлигида ривожлана бошлайди ва юқори сийдик йўлларига асорат бермасдан қўймайди. 
Келажакда фетал хирургия янада ривожанса УОҚК ни она қорнини ўзида бартараф этиш 
имкониятлари очилади.  

Ж.Б. Бекназаров, Э.Б. Хаккулов (2012) ўз кузатишларида УОҚК бартараф қилингандан 
кейин 20% холатларда юқори сийдик йўларининг кенгайишининг кузатилган. Бу асосан оғир 
клапанли обструкцияларда кузатилган бўлиб, бу категориядаги беморлар тўлиқ яхши 
бўлганча диспансер кузатувда бўлишлари лозим деган хулосага келишган [5, 6].  

Х.А. Акилов, Ж.Б. Бекназаров (2012) уретра клапани билан жами 102 бемор бола 
текширувдан ўтказишган. Шулардан 26 тасида ушбу аномалия трансуретраль резекция, 44 
тасида полиэтиленли вальватомда ва 32 тасида металл вальватом ёрдамида бартараф 
қилинган. Металл вальватомда бажарилган операция натижалари нисбатан яхшироқ бўлган. 
Бу усулни қўллаганда беморларда операциядан кейинги даврнинг силлиқ кечиши ва 
шифохонада даволаниш вақтининг қисқаришига эришилган [1]. 
 А.А. Ахунзянов, Р.С. Байбиков (2008) ишларида УОҚК хирургик даволашда қуйидаги 
аралашувлар амалга оширилган: меатотомия – 16, трануретрал резекция – 60, баллон 
дилатация – 1, уретрапластик Хольцов – 10, транметал дилатация – 67, транвезикал дилатация 
– 65, уретракутанеостомия – 4, цистокутанеостомия – 64. Барча беморларда яхши 78.6% ва 
қониқарли 21.4% натижа олишган. Ўз навбатида эндоскопик муолажаларни кўпроқ қўллашни 
тавсия этишган [3, 4]. 
 В.В. Николаев, Г.В. Козырев (2010) 1 ойдан 14 ёшгача бўлган 72 та бмеорда УОҚК да 
даволаш қилишган. Беморларни 5 гурухга бўлиб ўрганишган, яъни касалликда сурункали 
буйрак етишмовчилиги юзага келиши холатларига эътибор берилган. Муаллифлар УОҚК ни 
қанча вақтли ташхис қўйиб даволанса натижа шунча яхши бўлиши айтишган. 44% холатда 
УОҚК 5-6 ёшда бартараф қилинганда қовуқда гиперактив холат юзага келган бу ўз навбатида 
сийдик йўллари уродинамикаси бузилишига ва кейинчалик буйрак сурункали касалликларига 
олиб келади [7, 8].  
 А.С. Груцкая, Л.Б. Меновшикова ва бошқлар (2014) 1ёшдан 4 ёшгача бўлган УОҚК 
билан 27 беморни эндоскопик даволашнинг узоқ давр натижалари тахлилида шундай хулосага 
келишган: беморларга вақтли ташхис қўйилган холатларда жуда яхши натижаларга 
эришилган, баъзи сабабларга кўра кеч муддатда ташхис қўйилганларда юқори сийдик 
йўлларида юзага келган иккиламчи ўзгаришлар орқали қониқарли натижаларга эришилган 
[11].  
ХУЛОСА 
 Адабиётлардаги маълумотлар шуни кўсатяптики УОҚК муаммолари XVII асрдан бери 
ўганилиб келмоқда ва ўз долзарблигини шу кунгача йўқотмаган. УОҚК ни қачон ва қай махал, 
қай усулни танлаш бўйича қарама-қарши қарашлар мавжуд. Шу сабабли бу йўналиш бўйича 
изланишлар олиб бориш лозимлиги англатади. УОҚК ташҳиси қўйилганда биринчи ўринда 

қовуқни уретра орқали катетерлаш лозим, кейинчалик бола умумий ахволи яхшиангач 
операцияга қарши кўрсатма бўлмаган холатларда эндоскопик трануретрал УОҚК кесиш 
амалиётини бажариш мақсадга мувофиқ.   

